
[image: ]တၢ်ဆဲးလီၤမံၤလၢတီၤဖုၣ်ကၠိအဂီၢ်ဖဲ ၂၀၂၆ နံၣ် 
[bookmark: _Toc93927217]ဂံၢ်ခီၣ်ထံး(တၢ်သ့ၣ်ညါစ့ၢ်ကီးအီၤလၢ Prep) မ့ၢ်နံၣ်အခီၣ်ထံးကတၢၢ်တနံၣ်လၢတီၤဖုၣ်ကၠိဖဲဘံးထိရံယါအပူၤအံၤလီၤ. 
နဖိစးထီၣ်ကၠိသ့ဖဲအ၀ဲသ့ၣ်မ့ၢ်ပှဲၤထီၣ် ၅ နံၣ်တချုးလါအ့ဖြ့ၣ် ၃၀ သီ ၂၀၂၇ နံၣ်န့ၣ်လီၤ.                                                                  တၢ်ထီၣ်ကၠိန့ၣ်မ့ၢ်တၢ်လၢတၢ်ကဘၣ်မၤအီၤဖဲနဖိပှဲၤထီၣ် ၆ နံၣ်တစုန့ၣ်လီၤ. 
ယကဘၣ်ပတံထီၣ်ဆံးယံၥ်လဲၣ်.  
လံၥ်ပတံထီၣ်လၢကနုၥ်လီၤပၣ်ဃုၥ်လၢဘံးထိရံယါပဒိၣ်တီၤဖုၣ်ကၠိအပူၤဖဲ ၂၀၂၇နံၣ်-
· တၢ်အိးထီၣ်အီၤဖဲမုၣ်ဆၣ်လါအ့ဖြ့ၣ် ၂၀ သီ ၂၀၂၆ နံၣ်
· တၢ်ကဘၣ်ပတံထီၣ်အီၤအလီၢ်ခံကတၢၢ်ဖဲမုၢ်ဖီဖးလါယူၤလံ ၃၁ သီ ၂၀၂၆ နံၣ်န့ၣ်လီၤ.
ယဖိအတၢ်ဆဲးလီၤမံၤခွဲးယၥ်မ့ၢ်တၢ်မနုၤတဖၣ်လဲၣ်.
ဖဲဘံးထိရံယါအပူၤအံၤ, နဖိအိၣ်ဒီးတၢ်ခွဲးတၢ်ယၥ်လၢကထီၣ်ကၠိလၢတၢ်ပၥ်လီၤအီၤလၢနဟံၣ်ခိၣ်ဟံၣ်ဃၢၤ(န'လီၢ်က၀ီၤကၠိ')လၢအအိၣ်လၢတၢ်ကူၣ်ဘၣ်ကူၣ်သ့ဒီးတၢ်မၤဂ့ၤထီၣ်က့ၤတၢ်သိၣ်လိအတၢ်ဘျၢနီၣ်ဂံၢ်၂၀၀၆အဖီလာ်အသိးန့ၣ်လီၤ. နလီၢ်က၀ီၤကၠိန့ၣ်တၢ်ဆၢတဲၥ်အီၤဒ်ကၠိအလီၢ်က၀ီၤလၢနအိၣ်ဆိးထီဘိတဖျၢၣ်အလီၢ်န့ၣ်လီၤ. လၢကမၤလိအါထီၣ်ဘၣ်ဃးတၢ်ဆၢတဲၥ်မၤတၢ်ဆဲးလီၤမံၤဒ်လဲၣ်အဂီၢ်န့ၣ်, ကွၢ်ဘၣ်တၢ်ဆဲးလီၤမံၤဖဲကၠိအပူၤတက့ၢ်.
ယကဘၣ်ဆဲးလီၤယဖိအမံၤလၢအ၀ဲသ့ၣ်တီၤဖုၣ်ကၠိအပူၤဖဲအခီၣ်ထံးတနံၣ်န့ၣ်ဒ်လဲၣ်.
ဖဲအံၤကဘၣ်ဆဲးလီၤနဖိအမံၤလၢအ၀ဲသ့ၣ်အနံၣ်ခီၣ်ထံးဖဲတီၤဖုၣ်ကၠိအပူၤဒ်လဲၣ်အဂ့ၢ်-
1. ဃုထံၣ်န့ၢ်နလီၢ်က၀ီၤကၠိ
ကွၢ်ဘၣ် www.findmyschool.vic.gov.au လၢကဃုထံၣ်ပဒိၣ်တီၤဖုၣ်ကၠိမ့တမ့ၢ်ကၠိလၢအဘူးတဖၣ်အဂီၢ်တက့ၢ်. 
2. ဆဲးကျိးလိၥ်သးဒီးကၠိ
ဆဲးကျိးတီၤဖုၣ်ကၠိလၢကသ့ၣ်နံၤဖးသီတၢ်ဟးဆှၣ်ကၠိအတၢ်ဃုထၢအဂီၢ်တက့ၢ်. မၤလီၤတံၢ်မ့ၢ်ကၠိကသူလီကျိၤခိၣ် (VicStudents) မ့တမ့ၢ် စးခိ-ဂံၢ်ခီၣ်ထံးတၢ်ဆဲးလီၤမံၤကျိၤကျဲလဲၣ်အဂီၢ်. တၢ်ဂ့ၢ်တၢ်ကျိၤအံၤတၢ်မၤန့ၢ်အီၤသ့ခီဖျိကၠိအပှၥ်ယဲၤတဖၣ်အပူၤန့ၣ်လီၤ.
3. ထုးထီၣ်ဘၣ်တၢ်ဂ့ၢ်တၢ်ကျိၤအလံၥ်ဘိၣ်တဖၣ်လၢလီကျိၤခိၣ်တက့ၢ်,
ထုးထီၣ်ဘၣ်ဂံၢ်ခီၣ်ထံးကၠိ(ကတီၤဆိကၠိ)တၢ်ဆဲးလီၤမံၤတၢ်ဂ့ၢ်တၢ်ကျိၤအလံၥ်ဘိၣ်လၢလီကျိၤခိၣ်ဖဲတၢ်ဆဲးလီၤမံၤဆူဂံၢ်ခီၣ်ထံးတီၤ
(ကတီၤဆိကၠိ)န့ၣ်တက့ၢ်. လံၥ်ဘိၣ်န့ၣ်ကအိၣ်၀ဲဒၣ်လၢတၢ်ကမၤန့ၢ်အီၤသ့ဖဲမုၢ်လ့ၤဧိၤ, လါအ့ဖြ့ၣ် ၂ သီ ၂၀၂၆ နံၣ်န့ၣ်လီၤ.
4. ထၢနုၥ်လီၤနတၢ်ဆဲးလီၤမံၤအလံၥ်ပတံထီၣ်တက့ၢ်.
ထၢနုၥ်လီၤတၢ်ဆဲးလီၤမံၤလံၥ်ပတံထီၣ်အလီၢ်ခံကတၢၢ်ဖဲ မုၢ်ဖီဖးလါယူၤလံ ၃၁ သီ ၂၀၂၆ ဖဲကမ့ၢ်လၢလီကျိၤခိၣ်မ့ၢ်ဂ့ၤ(VicStudents) မ့တမ့ၢ်သူ၀ဲစးခိလံၥ်တကွီၢ်အဂံၢ်ထံးဖဲကၠိကျိၤကျဲအပူၤဒ်တၢ်ယၢၤဖျါထီၣ်အီၤလၢအ၀ဲသ့ၣ်အပှၥ်ယဲၤအပူၤအသိးန့ၣ်တက့ၢ်.
5. ဒိးန့ၢ်ဘၣ်တၢ်အစၢ 
တၢ်ကဒုးသ့ၣ်ညါနၤဒီးနတၢ်အစၢလၢတၢ်ဆဲးလီၤမံၤအလံၥ်ပတံထီၣ်အဂီၢ်ဖဲမုၢ်ဆၣ်လါအီကူး ၃ သီဒီးမုၢ်ဖီဖး လါအီကူး ၁၄ သီအဘၢၣ်စၢၤန့ၣ်လီၤ. နမ့ၢ်ဒိးန့ၢ်ဘၣ်တၢ်တူၢ်လိၥ်တစု, နကဘၣ်တူၢ်လိၥ်အီၤအလီၢ်ခံကတၢၢ်ဖဲမုၢ်ဖီဖး လါအီကူး ၂၈ သီ ၂၀၂၆ နံၣ်န့ၣ်လီၤ.
6. ကတဲၥ်ကတီၤပၥ်န့ၢ်နဖိတၢ်လဲလိၥ်ခီဂၥ်ဆူကၠိအဂီၢ်
နုၥ်ပၣ်ဃုၥ်လၢတၢ်လဲလိၥ်ခီဂၥ်အတၢ်မၤတဖၣ်အပူၤဖဲတၢ်မၤလိကတီၢ် ၄, ၂၀၂၆ န့ၣ်တက့ၢ်. နဖိကစးထီၣ်တီၤဂံၢ်ခီၣ်ထံး မုၢ်လ့ဧိၤ လါယနူၤအါရံၤ ၂၈ သီ ၂၀၂၇ န့ၣ်လီၤ.
ယကဘၣ်ဃုထံၣ်န့ၢ်ယလီၢ်က၀ီၤကၠိဒ်လဲၣ်.
ဃုထံၣ်ဘၣ်နလီၢ်က၀ီၤကၠိဖဲဃုထံၣ်န့ၢ်ယကၠိအပှၥ်ယဲၤအပူၤခီဖျိလူၤပိၥ်မၤထွဲတၢ်အပတီၢ်ဒ်ပဖီလၥ်တဖၣ်အံၤ-
1. နုၥ်လီၤဖဲ www.findmyschool.vic.gov.au လၢနပှာ်ယဲၤတၢ်ဃုထံၣ်တၢ်အပူၤတက့ၢ်. 
2. ထၢနုၥ်လီၤနလီၢ်အိၣ်ဆိးထံးလီၤစိၤအနီၢ်ဂံၢ်လၢ'ထၢနုၥ်လီၤနလီၢ်အိၣ်ဆိးထံးလၢကစးထီၣ်အဂီၢ်' တက့ၢ်.
1. ဃုထၢဘၣ် ၂၀၂၆ ဖဲ 'တၢ်ဆဲးလီၤမံၤအနံၣ်' အဖီလၥ်တက့ၢ်. ကၠိအလီၢ်က၀ီၤလၢ ၂၀၂၇ အတီၢ်ပူၤကအိၣ်၀ဲဒၣ်လၢတၢ်ကမၤန့ၢ်အီၤသ့ဖဲ မုၢ်လ့ဧိၤ လါအ့ဖြ့ၣ် ၂ သီ ၂၀၂၆ န့ၣ်လီၤ.
4. ဃုထၢတီၤဖုၣ်ကၠိဖဲ 'ကၠိအကလုၥ်'အဖီလၥ်တက့ၢ်. 
၀ံၤတစုဟီၣ်ခိၣ်ဂီၤကဒုးနဲၣ်နလီၢ်အိၣ်ဆိးထံး, နလီၢ်က၀ီၤအကၠိ, ဒီးဖဲအစ့ၣ်တကပၤန့ၣ်မ့ၢ်တၢ်ဆဲးကျိးအဂ့ၢ်အကျိၤတဖၣ်လၢကၠိအဂီၢ်န့ၣ်လီၤ. ဖဲနမ့ၢ်သုးလီၤဆူအဖီလၥ်န့ၣ်, အကဒုးနဲၣ်စ့ၢ်ကီးနကၠိအဘူးကတၢၢ်ဒီးနလီၢ်အိၣ်ဆိးထံးယဲၢ်ဖျၢၣ်န့ၣ်လီၤ. နကွၢ်ဃုခီဖျိကၠိအမံၤလၢ 'ဃုထံၣ်န့ၢ်ကၠိ'အဖီလၥ်သ့စ့ၢ်ကီးန့ၣ်လီၤ.

ယလံၥ်ပတံထီၣ်န့ၣ်တၢ်ကဲထီၣ်မ့ၢ်တအိၣ်တခီယကဘၣ်မၤတၢ်မနုၤလဲၣ်
နလံၥ်ပတံထီၣ်န့ၣ်မ့ၢ်တကဲထီၣ်ဘၣ်တခီ, နမၤသ့ဒ်-
· ပတံထီၣ်ကဒီးဆူကၠိအဂၤတဖျၢၣ်န့ၣ်တက့ၢ်. နဖိန့ၣ်တၢ်ဟ့ၣ်အီၤတၢ်အုၣ်ကီၤလၢကမၤန့ၢ်တၢ်လီၢ်ဖဲအ၀ဲသ့ၣ်အလီၢ်က၀ီၤအကၠိအပူၤန့ၣ်လီၤ. ကွၢ်ဘၣ်ဖဲဃုထံၣ်န့ၢ်ယကၠိလၢကထံၣ်န့ၢ်နဖိအလီၢ်က၀ီၤကၠိအဂီၢ်တက့ၢ်. 
· ဃ့သကွံၢ်ကညးတၢ်ဆၢတဲၥ်တက့ၢ်. တၢ်ဆဲးလီၤမံၤလၢဂံၢ်ခီၣ်ထံးတီၤ(ကတီၤဆိကၠိ)အလံၥ်ကဘျံးအိၣ်ဒီးတၢ်ဂ့ၢ်တၢ်ကျိၤအဘၣ်ဃးတၢ်သကွံၢ်ကညးအဂီၢ်အကျိၤအကျဲလၢတၢ်ဆဲးလီၤမံၤအလံၥ်ပတံထီၣ်အစၢလၢအဟဲထီၣ်တခါအဂီၢ်န့ၣ်လီၤ.


ယမ့ၢ်စဲၤခံလၢတၢ်ဆဲးလီၤအံၤအဆၢကတီၢ်လၢတၢ်ပၥ်လီၤအီၤန့ၣ်တၢ်မနုၤကကဲထီၣ်အသးလဲၣ်.
နပတံထီၣ်လၢကဆဲးလီၤနဖိအမံၤလၢဂံၢ်ခီၣ်ထံးလၢ၂၀၂၇ ကၠိအနံၣ်အပူၤတဘျီလၢ်လၢ်သ့စးထီၣ်မုၢ်ဆၣ်လါအ့ဖြ့ၣ် ၂၉ သီ ၂၀၂၆ န့ၣ်လီၤ. 
ဖဲတၢ်မၢလၢနဆှၢထီၣ်တၢ်ဆဲးလီၤမံၤအလံၥ်ပတံထီၣ်ဖဲမုၢ်ဖီဖးလါယူၤလံ ၃၁ သီ ၂၀၂၆ အကတီၢ်, လံၥ်ပတံထီၣ်လၢအစဲၤခံတဖၣ်တၢ်ကတူၢ်လိၥ်ဒံးအီၤလၢဟံၣ်ဖိဃီဖိတဖၣ်လၢအတပတံထီၣ်ဘၣ်ဒံးအဂီၢ်ဖဲတၢ်ဆဲးလီၤမံၤတၢ်ဟ့ၣ်ဆၢကတီၢ်အပူၤ, မ့ၢ်လၢအသုးလီၢ်သုးကျဲလီၤစိၤအဃီမ့တမ့ၢ်ဟဲတုၤဖဲထံကီၢ်အပူၤဖဲတယံၥ်တမီၢ်အပူၤအဃိအခါန့ၣ်လီၤ. 
တၢ်ဆဲးလီၤမံၤအလံၥ်ပတံထီၣ်တဖၣ်လၢတၢ်ဆှၢထီၣ်အီၤဖဲလါယူၤလံ ၃၁ သီ ၂၀၂၆နံၣ်တဖၣ်တၢ်ကကွၢ်ထွဲရဲၣ်ကျဲၤအီၤလၢတီၤဖုၣ်ကၠိဒ်တၢ်ဒိးန့ၢ်အီၤအိၣ်အသိး, ဒ်တၢ်ဆဲးလီၤမံၤအဖီလစံၣ်၀ဲၤကျိၤအိၣ်အသိးလီၤ.
ယကဘၣ်ဃုထံၣ်အါထီၣ်တၢ်ဂ့ၢ်တၢ်ကျိၤလၢတၢ်ဆဲးလီၤမံၤလၢတီၤဖုၣ်ကၠိအပူၤန့ၣ်ဖဲလဲၣ်.
နသံကွၢ်နလီၢ်က၀ီၤတီၤဖုၣ်ကၠိလၢတၢ်ဂ့ၢ်အါထီၣ်အဂီၢ်ဖဲဂံၢ်ခီၣ်ထံးတၢ်ဆဲးလီၤမံၤအကျိၤအကျဲအပူၤန့ၣ်သ့လီၤ. 
စးထီၣ်မုၢ်ဆၣ်လါအ့ဖြ့ၣ် ၂၀ သီ ၂၀၂၆ နံၣ်န့ၣ် နဃုထံၣ်စ့ၢ်ကီးတၢ်ဂ့ၢ်တၢ်ကျိၤအလံၥ်ဘိၣ်လၢဂံၢ်ခီၣ်ထံးတၢ်ဆဲးလီၤမံၤအကျိၤကျဲအပူၤသ့ဖဲ တၢ်ဆဲးလီၤမံၤဖဲဂံၢ်ခီၣ်ထံး(ကတီၤဆိကၠိ)အလံၥ်ကဘျံးအပူၤန့ၣ်သ့လီၤ.
နမ့ၢ်လိၣ်ဘၣ်တၢ်မၤစၢၤလၢတၢ်ကကျိးထံန့ၢ်တၢ်ဂ့ၢ်တၢ်ကျိၤအလံၥ်ဘိၣ်အဂီၢ်, ၀ံသးစူၤကတိၤတၢ်ဒီးနလီၢ်က၀ီၤတီၤဖုၣ်ကၠိလၢတၢ်မၤစၢၤအဂီၢ်တက့ၢ်.
မတၤတဂၤလၢယကဘၣ်ဆဲးကျိးလၢတၢ်မၤစၢၤအဂီၢ်လဲၣ်.
တၢ်လဲလိၥ်ခီဂၥ်အမူဒါခိၣ်, တၢ်ဆဲးလီၤမံၤမူဒါခိၣ်မ့တမ့ၢ်ကၠိခိၣ်လၢတီၤဖုၣ်ကၠိလၢနအဲၣ်ဒိးပတံထီၣ်န့ၣ်မၤစၢၤနၤဃုၥ်ဒီးတၢ်သံကွၢ်လၢအကအိၣ်ဒီးနၤဘၣ်ဃးတၢ်ဆဲးလီၤမံၤအကျိၤအကျဲန့ၣ်သ့လီၤ. 
ကျိၤဘျးစဲလၢအကဲဘျုးတဖၣ်
၀ံသးစူၤဃုထံၣ်န့ၢ်ကျိၤဘျးစဲလၢအကဲဘျုးလၢလာ်,ဘၣ်သ့ၣ်သ့ၣ်တၢ်သ့ၣ်တဖၣ်အံၤကကဲဘျုးလၢနဂီၢ်ဖဲနဖိစးထီၣ်တီၤဖုၣ်ကၠိန့ၣ်လီၤ.
ဃုထံၣ်န့ၢ်ယကၠိ-findmyschool.vic.gov.au
တၢ်ဂ့ၢ်တၢ်ကျိၤဘၣ်ဃးကၠိအလီၢ်က၀ီၤတဖၣ်-vic.gov.au/school-zones 
တၢ်ဆဲးလီၤမံၤဆူဂံၢ်ခီၣ်ထံးတီၤ(ကတီၤဆိကၠိ)- vic.gov.au/enrolling-foundation-prep
တၢ်ဆဲးလီၤမံၤဆူကၠိ-vic.gov.au/how-choose-school-and-enrol
သးနီၢ်ခိက့ၢ်ဂီၤတလၢပှဲၤတဆူၣ်တချ့ဒီးတၢ်ကူၣ်ဘၣ်ကူၣ်သ့အတၢ်ဒုးပၣ်ဃုၥ်-  vic.gov.au/disability-and-inclusive-education
ခိခိၣ်တၢ်လီၢ်အ၀ဲၤဒၢးတၢ်ဆဲးကျိးတဖၣ်- vic.gov.au/office-locations-department-education 

တၢ်ဆၢကတီၢ်အယူၥ်လၢ ၂၀၂၇ ဂံၢ်ခီၣ်ထံး(ကတီၤဆိကၠိ)အတၢ်ဆဲးလီၤမံၤတဖၣ်
	၂၀၂၅ မုၢ်နံၤတဖၣ်
	မိၢ်ပၢ်/ပှၤကွၢ်ထွဲတၢ်တဖၣ်လိၣ်မၤတၢ်မနုၤလဲၣ်.

	တၢ်မၤလိကတီၢ် ၁
	မုၢ်ယူၥ် လါယနူၤအါရံၤ ၂၇ သီ (ကၠိဖိစးထီၣ်ကၠိဖဲ လါယနူၤအါရံၤ ၂၈ သီ)-မုၢ်လ့ၤဧိၤ ၂ သီ လါအ့ဖြ့ၣ် ၂၀၂၆

	တၢ်မၤလိကတီၢ် ၁ ဒီး ၂, ၂၀၂၆ 
	· တၢ်လဲၤထီၣ်တၢ်ဟးဆှၣ်ကၠိလၢအဘၣ်တၢ်ရဲၣ်ကျဲၤမၤအီၤလၢတီၤဖုၣ်ကၠိတဖၣ်(တၢ်ဃုထၢအီၤသ့)

	ဖဲမုၢ်လ့ၤဧိၤ ၂ သီလါအ့ဖြ့ၣ် ၂၀၂၆ 
	· ကၠိလီၢ်က၀ီၤလၢ ၂၀၂၇ ကၠိအနံၣ်အဂီၢ်တၢ်မၤန့ၣ်အီၤသ့န့ၣ်လီၤ နဃုထံၣ်နလီၢ်က၀ီၤကၠိသ့ဖဲ www.findmyschool.vic.gov.au. 

	တၢ်မၤလိကတီၢ် ၂
	မုၢ်ဆၣ် ၂၀ သီ လါအ့ဖြ့ၣ် -မုၢ်ဖီဖးလါယူၤ ၂၆ သီ ၂၀၂၆

	စးထီၣ်မုၢ်ဆၣ်လါအ့ဖြ့ၣ် ၂၀ သီ ၂၀၂၆

	· ဖဲမၤလိကတီၢ် ၂ စးထီၣ်အခါ, မၤပှဲၤဒီးဆှၢထီၣ်နဖိအလံၥ်ပတံထီၣ်-လၢလီကျိၤခိၣ်မ့ၢ်ဂ့ၤမ့တမ့ၢ်သူလံၥ်ပတံထီၣ်အလံၥ်တကွီၢ်လၢတၢ်ဆဲးလီၤမံၤတၢ်ဂ့ၢ်တၢ်ကျိၤအလံၥ်ဘိၣ်အပူၤသ့, ဒိးသန့ၤထီၣ်အသးလၢတၢ်ဟ့ၣ်ကူၣ်နၤကၠိဖဲလဲၣ်တဖျၢၣ်လဲၣ်အဖီခိၣ်န့ၣ်လီၤ.
· နထုးထီၣ်တၢ်ဆဲးလီၤမံၤတၢ်ဂ့ၢ်တၢ်ကျိၤအလံၥ်ဘိၣ်အလံၥ်တကွီၢ်သ့ဖဲတၢ်ဆဲးလီၤမံၤဂံၢ်ခီၣ်ထံး(ကတီၤဆိကၠိ)လၢတၢ်ဂ့ၢ်တၢ်ကျိၤအါထီၣ်အဂီၢ်န့ၣ်သ့လီၤ.

	တၢ်မၤလိကတီၢ် ၃
	မုၢ်ဆၣ် လါယူၤလံ ၁၃ သီ-မုၢ်ဖီဖး လါစဲးပထ့ဘၢၣ် ၁၈ သီ ၂၀၂၆ 

	ဖဲ မုၢ်ဖီဖး လါယူၤလံ ၃၁ သီ ၂၀၂၆ 
	· ဆှၢထီၣ်နလံၥ်ပတံထီၣ်လၢနမၤပှဲၤအီၤဆူတီၤဖုၣ်ကၠိအအိၣ်ဖဲနံၤအ၀ဲအံၤတက့ၢ်.

	ဖဲမုၢ်ဆၣ် လါအီကူး ၃ သီဒီးမုၢ်ဖီဖးလါအီကူး ၁၄သီ ၂၀၂၆အဘၢၣ်စၢၤ
	· တီၤဖုၣ်ကၠိတဖၣ်ကဘိးဘၣ်သ့ၣ်ညါနၤလၢလံၥ်ကွဲးအပူၤဘၣ်ဃးတၢ်ဆဲးလီၤမံၤအစၢတဖၣ် ဖဲတၢ်ဆၢကတီၢ်အံၤအပူၤလီၤ.
· နလံၥ်ပတံထီၣ်မ့ၢ်တကဲထီၣ်ကဲထီဘၣ်န့ၣ်, နတီၣ်ထီၣ်တၢ်သကွံၢ်ကညးတခါဃုၥ်ဒီးတီၤဖုၣ်ကၠိသ့၀ဲလီၤ. 

	ဖဲမုၢ်ဖီဖးလါအီကူး ၂၈ သီ ၂၀၂၆
	· မၤလီၤတံၢ်တၢ်တူၢ်လိၥ်နဖိအလီၢ်ခီဖျိမၤပှဲၤထီၣ်တၢ်ဆဲးလီၤမံၤအလံၥ်တကွီၢ်လၢတၢ်ဟ့ၣ်ထီၣ်ဃုၥ်ဖဲတၢ်ဆဲးလီၤမံၤအတၢ်တူၢ်လိၥ်အပူၤတက့ၢ်.
· နမ့ၢ်ပၥ်လီၤသးလၢကဃ့သကွံၢ်ကညးအဂီၢ်န့ၣ်, ဆှၢထီၣ်လံၥ်သကွံၢ်ကညးတၢ်ကွဲးဆူနတီၤဖုၣ်ကၠိအအိၣ်အစဲၤခံကတၢၢ်ဖဲလါအီကူး ၂၈ သီန့ၣ်တက့ၢ်. 


	ဖဲမုၢ်ဖီဖးလါစဲးပထ့ဘၢၣ် ၂၀၂၆
	· တီၤဖုၣ်ကၠိတဖၣ်ကဘိးဘၣ်သ့ၣ်ညါနၤလၢတၢ်ကွဲးအပူၤဘၣ်ဃးဒီးနတၢ်သကွံၢ်ကညးအစၢတဖၣ်န့ၣ်လီၤ. 

	ဖဲမုၢ်ဖီဖး ၁၈သီ လါစဲးပထ့ဘၢၣ် ၂၀၂၈
	· နတၢ်သကွံၢ်ကညးဆူတီၤဖုၣ်ကၠိန့ၣ်မ့ၢ်တကဲထီၣ်ကဲထီ၀ဲဘၣ်န့ၣ်, ဘၣ်တဘၣ်နကကွဲးတၢ်ဃ့သကွံၢ်ကညးဆူခိခိၣ်လီၢ်က၀ီၤပှၤပၢဆှၢနဲၣ်ကျဲတၢ် (Regional Director)အအိၣ်သ့န့ၣ်လီၤ.

	တၢ်မၤလိကတီၢ် ၄
	မုၢ်ဆၣ် ၅ သီ အီးကထိဘၢၣ် -မုၢ်ဖီဖး ၁၈ သီ ဒံၣ်စဲဘၢၣ် ၂၀၂၆

	တၢ်မၤလိကတီၢ် ၄, ၂၀၂၆
	· ထီၣ်ဘၣ်တၢ်ဆှၢခီဃီၤအတၢ်အိၣ်ဖှိၣ်တဖၣ်လၢတၢ်ရဲၣ်ကျဲၤမၤအီၤလၢတီၤဖုၣ်ကၠိတဖၣ်န့ၣ်တက့ၢ်.

	ဖဲမုၢ်ဖီဖး ၆ သီ လါနိၣ်၀့ဘၢၣ် ၂၀၂၆
	· နမ့ၢ်ဆှၢထီၣ်တၢ်ဃ့သကွၢ်ကညးဆူခိခိၣ်လီၢ်က၀ီၤပှၤပၢဆှၢနဲၣ်ကျဲတၢ်အအိၣ်န့ၣ်, ခိခိၣ်လီၢ်က၀ီၤကဘိးဘၣ်သ့ၣ်ညါနၤလၢတၢ်ကွဲးအပူၤဘၣ်ဃးတၢ်အစၢဖဲနံၤအ၀ဲအံၤန့ၣ်လီၤ. တၢ်အံၤမ့ၢ်ထဲဒၣ်တၢ်သကွံၢ်ကညးတဖၣ်လၢတၢ်ဒိးန့ၢ်အီၤဖဲမုၢ်နံၤလၢတၢ်ကးတံၢ်အီၤအလီၢ်ခံကတၢၢ်ဖဲလါစဲးပထ့ဘၢၣ် ၁၈ သီတဖၣ်ဧိၤန့ၣ်လီၤ.

